
DIRGHAJNA MIFTUHA BHALL-KURCIFISS

L-aghar tbatija li jista’ jgarrab il-bniedem mhix meta jkun taht id-dafar tal-mard jew meta
taghfas fuqu t-tnalja tal-fagar, imma meta ma jkollu ebda hajt tal-kenn, meta ma jsib ebda
widna lesta biex tisma’ 1-karba tieghu, meta ma jsib ebda qalb tal-laham li thobbu. Fi kliem
iehor, id-dezolazzjoni u s-solitudni huma esperjenzi tassew weghrin. Mhemmx farag ghal
min huwa fizikament, emozzjonalment jew spiritwalment maghkus, u li minflok ma jsib
dirghajn li jhaddnuh, isib lil min jiskartah jew ibarrih; minflok ma jsib li min jixxuttalu d-
demghat minn fuq haddejh, isib lil min ikompli jagsamlu galbu.

Kulhadd ghandu s-salib tieghu. Billi xi drabi nahbtu ser noghtru ghax inhossu s-salib jitqal
jew ghax il-forzi taghna jongsuna, ikollna bzonn ta¢-Cirinew li bid-dirghajn golfi tieghu jiehu
t-toqol minn fuq spallejna u jserrahna. Imma l-gwaj tal-lum huwa li ¢-Cirinew sar rari hafna!
[I-hajja mghaggla taghna gabitna indifferenti u insensibbli ghall-bzonnijiet ta’ xulxin u spiss
jigri li langas biss nintebhu li magenbna stess hemm bniedem minxur mal-art taht il-piz tas-
salib u bil-harsa miksura tieghu ged jitlobna nifthu dirghajna biex, filwaqt li nserrhuh mit-
toqol tal-piz tal-hajja, inhaddnuh maghna. Din it-tghanniga u t-tmellisa ta’ mhabba taf
tistimula lil min hu mifni biex jerga’ jigbor l-energija tieghu u jkompli 1-mixja tal-hajja.

Meta nitfa’ harsti fuq il-Kurcifiss, nikkontempla lil Kristu li b’dawk dirghajh miftuha ged
joffri t-tghanniga ta’ Alla lil kull bniedem. Kristu jiftah dirghajh berah biex ihaddan lill-
bniedem, partikularment lill-bniedem mghaffeg taht it-taghbija ta’ kull tip, u jaghtih tmellisa
biex hekk idewqu l-karezzi ta’ Alla. Jekk it-tghanniga u l-karezzi umani huma ta’ farag u
serhan ghalina, kemm jizbquhom f’dan kollu t-tghanniqa u 1-karezzi li Alla joffrilna fi Kristu!

[I-Kurc¢ifiss huwa sejha permanenti li 1-Feddej ged jaghmlilna: “Ejjew ghandi intom ilkoll
imhabbtin u mtaqqlin u jiena nserrahkom! Hadd ma ghandu jhossu mhux denn ta’ din it-
tghanniqa jew eskluz minn din l-esperjenza. F’Gesu Kurcifiss nara jitwettqu dawk il-kelmiet
li Hu kien gal: “Meta nintrefa’ mill-art, nigbed lil kulhadd lejja”. Huwa zbaljat min jahseb li
biex tinxtehet f’dirghajn Gest, trid tkun perfett, minghajr ebda tebgha jew tbengil spiritwali.
Ghall-kuntrarju, aktar ma I-libsa tkun imcarrta u mdennsa, aktar ma 1-gisem ikollu gerhat,
aktar nikkwalifikaw ghal din it-tghanniqa ta’ Alla. Bhal fil-kaz tal-parabbola tal-iben il-hali,
aktar ma nkunu tbeghidna mid-dar, aktar il-Missier ikun ged jistenniena biex ihaddanna
mieghu u jaghtina I-wens li nehtiegu. Hija I-bewsa li jaghtina Alla li ghandha gawwa tgajjem
il-hafna tajjeb li hemm fina; hija din l-imhabba bla ebda kundizzjoni li Alla jirriserva ghalina
li tistimulana biex ahna nhobbu tassew.

Min ihobb tassew, ma jistax ma jhossux imganqal mill-Kurcifiss, biex hu wkoll jifrex idejh
berah halli jhaddan, jghannaq u jzieghel bil-proxxmu tieghu. Id-devozzjoni lejn il-Kurcifiss
ghandha twassalna biex quddiem il-hafna tbatija fizika, emozzjonali u spiritwali, ahna ma
nibqghux passivi b’dirghajna marbuta.  Is-soc¢jeta qed tfittex “kurcifissi” hajjin li
b’dirghajhom miftuha lesti li jhaddnu lil huthom minghajr ma joqoghdu jibzghu li meta
jghannqu lil min hu mdennes, ser jittappnu bil-hmieg tieghu jew ser jiehdu fughom ir-riha tal-
gharaq taghhom. Ma hemm ebda marda fizika jew spiritwali, ma tezisti ebda kundizzjoni fil-
hajja tal-bniedem, li t-toqol taghha ma jistax jittaffa b’karezza awtentika.



Imma dak li nixtieq nara fuq livell personali u individwali, nixtieq narah ukoll fil-Knisja
lokali. Ghandna bzonn ta’ Knisja li mhux biss tkun imzejna b’kurcifissi artisti¢i u devoti,
imma li hija stess tkun bhal Kurcifiss b’dirghajha miftuha biex thaddan lil kulhadd minghajr
distinzjoni. Ma nistghux inkunu Knisja selettiva u lanqas esklussiva. Langas nistghu
nippretendu li 1-Knisja hija komunita ta’ dawk li huma spiritwalment b’sahhithom u ghalhekk
bla dnub! Jekk huwa hekk, jien 1-ewwel wiehed li posti mhux fil-Knisja.

Mhix fin-natura taghna bhala Knisja li naghlqu I-bieb lil xi hadd. Ghandi f’'mohhi lil dawk li
huma ghajjenin fil-mixja tal-fidi; lil dawk li ghax ghadhom jistagsu, ghadhom ma humiex
certi mill-veritajiet tal-fidi; kif ukoll lil dawk li ghad ghandhom diffikulta biex hajjithom tkun
tagbel mat-taghlim tal-Vangelu. Niftakar f’dawk li minhabba xi raguni li kapaci tizboq il-
hiliet taghhom, ged jghixu stil ta’ hajja li jikkuntrasta mal-hajja evangelika. Huma prezenti
f’mohhi u qalbi dawk l-individwi li jirrikonoxxu li zbaljaw u jiddispjacihom tal-izball li
ghamlu, imma llum huwa moralment impossibbli ghalihom li jreggghu lura hajjithom.

Hadd minn dawn hutna ma ghandu jkun imc¢ahhad mit-tghanniga tal-Knisja Omm. Kif
ghidna fl-ahhar Ittra Pastorali taghna l-Isqfijiet, il-poplu ta’ Alla ma jistax ikun indifferenti
quddiem din it-tbatija u jrid jaghmel tieghu dawn il-wegghat. Bhal Gest Kurc¢ifiss, il-Knisja
ma tista’ teghja qatt testendi dirghajha biex toffri din it-tghanniqa ta’ Alla lill-bniedem batut.
Ha jkun dan it-thaddin matern li toffri 1-Knisja f’isem Alla li jaghti 1-possibbilta li 1-gharaq u
d-dmija ta’ Kristu Feddej jithallat mal-gharaq u d-dmija tal-bniedem li jsib il-farag f’dirghajn
u fi hdan il-Knisja!

Hija din l-attituduni pastorali li tehtieg is-soc¢jeta tal-lum; huwa dan l-atteggjament ispirat
mill-Kurcifiss 1i ghandha bzonn il-Knisja biex tkun iktar kredibbli u relevanti ghal
zminijietna.



